
SO‘ZBЕKISTON RЕSPUBLIKASI DAVLAT 

MOLIYAVIY NAZORAT ORGANLARI 
FAOLIYATI SAMARADORLIGINING MUHIM 
KO‘RSATKICHLARI

B.T. Turabov,
 O‘zbekiston Respublikasi Prezidenti                

                    huzuridagi davlat boshqaruvi akademiyasi
                         mustaqil tadqiqotchisi  i.f.n.                          

Annotatsiya: Mazkur maqolada, respublikada kadrlar siyosatini va davlat fuqarolik xizmatlari tizimini tubdan takomillasht-
irishga oid chora-tadbirlar dasturi, joriy qilinayotgan qonunchiliklarning natijalari, KPI tizimining mohiyati, jahon amaliy-
otida qo‘llaniladigan KPI tizimining turlari, samaradorlikning muhim ko‘rsatkichlari, uni joriy etishning dolzarbligi, KPI tizimi 
bo‘yicha xorijiy davlatlarda mavjud tajriba, ulardagi salbiy va ijobiy natijalar tahlil qilingan. Shuningdek, O‘zbekistonda KPI 
tizimini joriy qilish zaruriyati, joriy qilishdan kutilayotgan natijalar, ushbu tizimni joriy qilgan sohalarning tajribasi, muammo 
va kamchiliklari hamda afzalliklarini yoritishga harakat qilingan.

Hisob palatasining nazorat tadbirlarini tayyorlash va o‘tkazishda qatnashish yo‘nalishining asosiy bosqichlari, nazorat 
tadbiri natijalariga ko‘ra choralarni amalga oshirish yo‘nalishining asosiy bosqichlari, hujjatlarining bajarilishini monitoring 
va tahlil qilish, samaradorlikning qo‘shimcha muhim ko‘rsatkichlari hamda KRI tizimini joriy qilish bo‘yicha O‘zbekiston 
Respublikasi Hisob palatasida amalga oshirilgan ishlar yoritilgan. Muallif tomonidan davlat moliyaviy nazorati va ichki audit 
tizimini takomillashtirish bo‘yicha samaradorlik tizimini tatbiq etish natijasida ijobiy natijalarga erishishi ilmiy asoslangan.
Kalit so‘zlar:  Moliyaviy nazorat, Hisob palatasi, ichki audit, davlat budjeti, samaradorlik. 

Аннотация:  В данной статье рассмотрена программа мер по коренному совершенствованию кадровой политики 
и системы государственной гражданской службы в республике, результаты введенного законодательства, 
сущность системы КПЭ, виды системы КПЭ, используемые в мировой практике, Проанализированы важные 
показатели эффективности, актуальность ее внедрения, существующая система КПЭ в зарубежных странах, 
опыт их отрицательных и положительных результатов. Также были постарались осветить необходимость 
внедрения системы KPI в Узбекистане, ожидаемые от внедрения результаты, опыт, проблемы и недостатки 
и преимущества отраслей, внедривших данную систему.

Основные этапы направления участия в подготовке и проведении аудиторской деятельности Счетной 
палаты, основные этапы реализации мероприятий по результатам аудиторского мероприятия, контроль и 
анализ исполнения документов, дополнительные важные показатели освещены эффективность и работа, 
проводимая в Счетной палате Республики Узбекистан по внедрению системы КРИ. Научно обосновано, 
что автор достигает положительных результатов в результате внедрения системы эффективности 
совершенствования системы государственного финансового контроля и внутреннего аудита.
Ключевые слова:  Финансовый контроль, Счетная палата, внутренний аудит, государственный бюджет, 
эффективность.

 Abstract:   In this article, the program of measures for the fundamental improvement of the personnel policy and the system 
of state civil services in the republic, the results of the introduced legislation, the nature of the KPI system, the types of the 
KPI system used in world practice, important indicators of efficiency, the urgency of its introduction, the existing KPI system 
in foreign countries experience, their negative and positive results are analyzed. Also, the need to introduce KPI system in 
Uzbekistan, the results expected from the introduction, the experience, problems and shortcomings and advantages of the 
sectors that introduced this system were tried to be highlighted.

The main stages of the direction of participation in the preparation and conduct of audit activities of the Accounts 
Chamber, the main stages of the implementation of measures based on the results of the audit event, monitoring and 
analysis of the execution of documents, additional important indicators of efficiency and the work carried out in the Accounts 
Chamber of the Republic of Uzbekistan on the implementation of the KRI system are covered. It is scientifically based that 
the author achieves positive results as a result of the implementation of the efficiency system for the improvement of the 
state financial control and internal audit system.
Key words:  Financial control, Accounts Chamber, internal audit, state budget, efficiency

 K IRISH

 Yangi O‘zbekistonni ijtimoiy-iqtisodiy jihatdan taraqqiy ettirish borasida amalga oshirilayotgan keng 
qamrovli islohotlarning natijasi ko‘p jihatdan davlat moliyasining to‘g‘ri shakllantirilishi hamda undan samarali 
foydalanishga bog‘liq. Shu sababdan ham respublikada kadrlar siyosatini va davlat fuqarolik xizmati tizimini 
tubdan takomillashtirishga  oid birinchi navbatdagi chora-tadbirlar dasturi belgilab berilgan. Dasturda davlat 
fuqarolik xizmatini 2030-yilgacha rivojlantirish strategiyasini ishlab chiqish va unda xodimlarni integratsiyalashgan 
eng muhim samaradorlik ko‘rsatkichlari (KPI) asosida boshqarish va faoliyatini baholashning zamonaviy 
usullarini tatbiq etish nazarda tutilgan.

Shuningdek, O‘zbekiston Respublikasining “Davlat fuqarolik xizmati to‘g‘risida”gi Qonunida ham bir qator 
talablar hamda vazifalar belgilab berilgan:

Respublikada davlat fuqarolik xizmati faoliyatining samaradorligini baholash tizimini joriy qilish;
davlat fuqarolik xizmatchisining faoliyati samaradorligini baholash predmeti sifatida ularning asosiy 

samaradorlik ko‘rsatkichiga erishish darajasini belgilash;
davlat xizmatchisini rag‘batlantirish, lavozimga ko‘tarish yoki pasaytirish, malaka darajasi berish, mukofotlash 

va intizomiy jazoni faoliyat samaradorligiga erishilgan natijasi asosida qo‘llash;
davlat fuqarolik xizmatchisi faoliyati rejasini uning faoliyat samaradorligining asosiy ko‘rsatkichlari asosida 

shakllantirish;
malaka imtihonini o‘tkazishda xodimning faoliyat samaradorligining asosiy ko‘rsatkichlarini inobatga olish 

nazarda tutilgan.
O‘zbekiston Respublikasi Prezidentining 2020 yil 22 yanvardagi Oliy Majlis palatalarining qo‘shma majlisidagi 

nutqida ham “Bosh vazir va Hukumat a’zolaridan boshlab ijro hokimiyati organlarining barcha darajadagi rahbar 
va xodimlari faoliyatiga natijadorlik mezonlari (KRI) asosida baholash tizimini joriy etish maqsadga muvofiqligi” 
ta’kidlangan.

Yuqoridagi vazifalar va uni amalga oshirish mexanizmlari, shuningdek, keyingi yillarda mazkur soha 
faoliyatiga oid qabul qilinayotgan qonunlar, Prezident Farmon va qarorlari, hukumat qarorlaridan ko‘rinadiki, 
mamlakatimizda davlat moliyaviy nazorati tizimi faoliyatini takomillashtirish va ularning faoliyat samaradorligini 
oshirish ham dolzarb ahamiyat kasb etadi.

METODOLOGIYA

Maqolada davlat fuqarolik xizmatchisining faoliyati samaradorligini baholashning nazariy va uslubiy asoslari 
o‘rganilgan. O‘rganish tahlillar asosida xorijiy davlatlar tajribalari tadqiq qilingan.

Tahlil va natijalar.Samaradorlikning muhim ko‘rsatkichlari (SMK) iqtisodiy mazmunini o‘rganishga qaratilgan 
ilmiy tadqiqotlar shuni ko‘rsatadiki, mazkur tushunchaning o‘zi juda keng va serqirra jarayonlarni qamrab oladi. 
Tashkilotlar uchun samaradorlikning muhim ko‘rsatkichlari tashkilot oldiga qo‘yilgan maqsadlarning amalga 
oshirilganlik darajasini o‘lchashni, tashkilotni, uning bo‘linma va xodimlari faoliyatiga raqamlarda ifodalangan 
baho berishni, bundan tashqari, tashkilot o‘zining holatini baholash va strategiyasini amalga oshirish imkonini 
yaratishini va xodimlarning ishchanlik faolligini oshirishga intilishini ta’minlaydigan vositadir.

Xorijiy davlatlar tajribasi shuni ko‘rsatmoqdaki, samaradorlikning muhim ko‘rsatkichlarini joriy etilishi 
samarali va adolatli boshqaruv tizimni shakllantirishga asos bo‘lmoqda. Shu sababdan ham, O‘zbekiston 
Respublikasidagi yirik korxonalarda, tijorat banklarida SMK samarali joriy qilish chora-tadbirlari amalga 
oshirilmoqda. Ushbu tizimni bosqichma-bosqich davlat organlarida joriy etish maqsadida bir qator institutsional 
normalar ishlab chiqilmoqda.

KPI tizimning joriy etilishi orqali davlat xizmatlarini ko‘rsatish sifatini baholash nazarda tutilgan. Shuningdek, 
tizimni tatbiq qilishda xorijiy davlatlar tajribalari, ulardagi metodlar, salbiy va ijobiy natijalar o‘rganilishi lozim. 

Jahon amaliyotida qo‘llaniladigan KPI tizimining bir nechta turlaridan foydalaniladi: erishilgan natijalar 

Sko‘rsatkichlari asosida ko‘lga kiritilgan natijalarni sifat va miqdor ko‘rinishida baholanadi; sarf-xarajatlar 

ko‘rsatkichlari esa sarflangan resurslar hajmi baholanadi; faoliyat yuritish ko‘rsatkichlari orqali ishlab chiqarish 
jarayonlarining bajarilishi baholanadi; natijadorlik ko‘rsatkichlari natijasida qo‘lga kiritilgan natijalar va sarflangan 
vaqt nisbati asosida baholanadi; samaradorlik ko‘rsatkichlari asosida qo‘lga kiritilgan natijalar va sarflangan 
resurslar nisbati asosida baholanadi. 

Shuningdek, ISO 9001:2008 xalqaro standartlari boshqaruv tizimiga ta’sir qiluvchi bevosita va bilvosita 
omillarni boshqarishni nazarda tutadi hamda KPI quyidagicha talqin qilingan: natijadorlik – rejalashtirilgan 
natijalarga erishganlik darajasi yoki tashkilotning natijalarga e’tibor qaratish qobiliyati; samaradorlik - erishilgan 
natija bilan sarflangan resurslarning o‘zaro nisbati yoki tashkilotning ma’lum talablar – vaqt, narx, maqsadga 
erishish darajasi bilan ifodalanadigan ma’lum bir sifat ko‘rsatkichlari orqali o‘z maqsadlari va rejalarini amalga 
oshirish qobiliyati tushuniladi. Ya’ni, samaradorlikning muhim ko‘rsatkichlari – bu faoliyat natijadorligining muhim 
ko‘rsatkichlari deb tushuniladi. Chunki faoliyat natijadorligi o‘zida natijaga erishish darajasi hamda erishilgan 
natijalarga yetishish xarajatlarini ifodalaydi.

Davlat xizmatchilari, xususan Hisob palatasi xodimlari uchun qo‘llaniladigan KPI tizimining o‘ziga xosligi - 
aksariyat natijalar tadbirkorlik subyektlari uchun muhim hisoblangan sarf-xarajatlarning qisqarishi, foydaning 
oshishi kabi moliyaviy ko‘rsatkichlar bilan ifodalab bo‘lmasligidir. Shuningdek KPI tizimining joriy qilinishi zarurati 
quyidagilar orqali ifodalanadi:

Tadqiqot obyekti sifatida tanlangan boshqaruv-nazorat organi Hisob palatasi faoliyati o‘ziga xosligi sababdan 
KPI tizimini joriy qilishdagi muammolar va ularni yechimi bo‘yicha takliflar berilgan. Ushbu boshqaruv-nazorat 
organida KPI tizimi orqali xodimlarining natijadorligini va samaradorligini baholashda katta miqdorda mehnat 
sarfi talab qilinadigan, lekin natijasi ko‘zga tashlanmaydigan yoki o‘lchab bo‘lmaydigan ko‘plab topshiriqlar 
ijrochilarining mehnati samaradorligini baholashda e’tiborsiz qoldirishi kabi muammolarga duch kelinmoqda. 
Shuningdek, ish jarayonlarini tashkil etishda faoliyat yuritayotgan xodimlarni to‘g‘ri rag‘batlantirish siyosatini 
amalga oshirishni tashkil etish sabablaridan ham KPI tizimini joriy qilish zarur hisoblanadi.

Hisob palatasida KPI tizimini joriy qilish orqali xodimlar o‘rtasida mehnat taqsimoti nomutanosibligi yuzaga 
kelishi oldini olish, shu bilan birga, yuqori salohiyatli kadrlarning ishdan tashqari shaxsiy tashabbuslari va 
faolliklarini oshirish, yuqori samara keltirishi mumkin bo‘lgan qo‘shimcha faoliyatlar bilan ham shug‘ullanishlarini 
rag‘batlantirish maqsad sifatida belgilab olingan.

Natijada, xodim faoliyatiga obyektiv baho berish mexanizmi yaratilib, xodimning shaxsiy motivatsiyasi, 
o‘ziga ishonchi, ishiga sadoqati va yondashuvi ortishi, yangiliklarga intilishi yuzaga keladi.

Ushbu maqsadlarni amalga oshirishda KPI tizimini joriy qilishdan kutilayotgan natijalar quyidagilar:
- xodimlar o‘rtasida sog‘lom raqobat yuzaga kelishi natijasida ish samaradorligi, natijadorligi ortadi;
- nazorat tadbirlarida ishtirok etganligidan tashqari xodimlar muammo va kamchiliklarni aniqlashi, 

bartaraf etish choralarini ko‘rishi;
- nazorat tadbirlarining natijadorligi ortadi;
- qonunbuzarliklarni, qo‘shimcha daromadlarni, optimallashtiriladigan xarajatlarni hamda obyektda 

mavjud muammolarni imkon qadar to‘liq aniqlash va bartaraf etish choralarini ko‘rishga e’tibor qaratiladi.
Ushbu nazorat organi hisoblangan Hisob palatasi uzoq bo‘lmagan muddatli faoliyatida samaradorlik 

ko‘rsatkichlarini amaliyotga joriy qilishda juda katta ijobiy ishlar amalga oshirilmoqda. Bunga misol tariqasida, 
Hisob palatasi boshqaruv xodimlari faoliyati samaradorligini aniqlash, ya’ni mehnat intizomi, bajarilgan ish hajmi 
va ijro intizomi hamda tashabbuskorlik ko‘rsatkichlarini baholash tartibi belgilanganligini ta’kidlab o‘tish mumkin. 
Shuningdek, xodimlar faoliyati samaradorligining asosiy ko‘rsatkichlari aniq, o‘lchanadigan va muayyan 
natijaga erishishga qaratilgan bo‘lishi lozimligini hisobga olgan holda samaradorlikning muhim ko‘rsatkichlarini 
baholashga quyidagicha yondashildi (1-jadval).

Ushbu yondashuv Hisob palatasi xodimlarining faoliyati samaradorligini baholash tartibini ishlab chiqish 
uchun asos bo‘lib xizmat qiladi. Shuningdek, xodimlarning faoliyati samaradorligini aniqlash va ma’lumotlarni 

yig‘ish va tahlil qilish uchun bir nechta elektron-onlayn tizimlaridan foydalaniladi.
Hisob palatasi xodimlari faoliyatining samaradorlik ko‘rsatkichlarini baholashda maxsus komissiya tashkil 

etilib, 66 ta muhim shundan 39 ta asosiy ko‘rsatkichlari asosida samaradorlik baholanadi. Bunda, Hisob 
palatasi sho‘balarining vazifalari va funksiyalari hamda amalga oshiradigan ish jarayonlaridan kelib chiqib, 
samaradorlikning quyidagi muhim ko‘rsatkichlari shakllantirilgan:

1. Samaradorlikning asosiy muhim ko‘rsatkichlari (nazorat tadbirini amalga oshirish faoliyati bo‘yicha) – 
39 ta;

2. Samaradorlikning qo‘shimcha muhim ko‘rsatkichlari (ekspert-tahliliy faoliyati bo‘yicha) – 22 ta;
3. Boshqa ko‘rsatkichlar va ularga ta’sir etuvchi omillar – 5 ta.
Samaradorlikning asosiy muhim ko‘rsatkichlari 39 ta bo‘lib, ular qo‘yidagilar:
1. Nazorat tadbirlarini tayyorlash va o‘tkazishda qatnashish- 21 ta;
2. Nazorat tadbiri natijalariga ko‘ra choralarni amalga oshirish -13 ta;
3. Hisob palatasi hujjatlarining bajarilishini monitoring va tahlil qilish – 5 ta.
Shuningdek, xodimlar samaradorlik ko‘rsatkichlarini aniqlashda quyidagi 4 ta bosqichlar bo‘yicha yo‘nalishlar 

belgilab olinadi.
1. Nazorat tadbirlarini tayyorlash va o‘tkazishda qatnashish yo‘nalishining quyidagi asosiy bosqichlar:
- hisob palatasi nazorat ishlarining yillik dasturini ishlab chiqishda qatnashish;
- nazorat tadbirining tashkiliy bosqichida ishtirok etish;
- nazorat tadbirining dastlabki o‘rganish bosqichida va masofaviy o‘rganishlarda qatnashish;
- nazorat tadbirini o‘tkazish bosqichida qatnashish;
- nazorat tadbiri natijalarini shakllantirish bosqichida qatnashish;
- oliy darajadagi tashriflar davomida imzolash uchun tayyorlanayotgan hujjatlar, investitsiya dasturlariga 

va hududiy tashrif bayonlariga kiritilishi rejalashtirilgan investitsiya loyihalari hamda O‘zbekiston Respublikasi 
Prezidentining hujjatlari va topshiriqlari ijrosini nazoratini amalga oshirish.

2. Nazorat tadbiri natijalariga ko‘ra choralarni 
amalga oshirish yo‘nalishining asosiy bosqichlarida:
- nazorat obyektining e’tirozlarini ko‘rib chiqishda ishtirok etish;
- aniqlangan xato va kamchiliklarni bartaraf etish, kelgusida yo‘l qo‘yilishining oldini olish hamda nazorat 

obyektining faoliyatini takomillashtirish yuzasidan takliflar tayyorlash;
- vazirliklar, davlat qo‘mitalari, idoralar, mahalliy davlat hokimiyati organlari va boshqa tashkilotlar 

rahbarlarini javobgarlikka tortish to‘g‘risida O‘zbekiston Respublikasi Prezidenti Administratsiyasi va O‘zbekiston 
Respublikasi Vazirlar Mahkamasiga takliflar kiritish;

- taqdimnomalar, ko‘rsatmalar, xulosalar, tahliliy ma’lumotlar, prezentatsiyalar tayyorlash;
- nazorat tadbiri materiallarini huquqni muhofaza qilish organlariga kiritish;
- materiallarni huquqni muhofaza qilish organlarida yoki sudlarda ko‘rib chiqish jarayonida ishtirok etish 

va boshqalar.
3. Hisob palatasi hujjatlarining bajarilishini monitoring va tahlil qilishda:
- taqdimnoma, xulosa, tahliliy ma’lumot, chora-tadbir va yo‘l xaritalaridagi taklif va ko‘rsatmalarni amalda 

qabul qilinganligi;
- huquqni muhofaza qilish organlari tomonidan jinoiy yoki ma’muriy ish qo‘zg‘atilganligi;
- nazorat obyektining mas’ul xodimlariga nisbatan choralar qo‘llanilganligi;
- nazorat obyektining mas’ul xodimlariga nisbatan choralar qo‘llanilganligi;
- budjet va smeta-shtat intizomini buzgan, Hisob palatasining qonuniy faoliyatiga to‘sqinlik qilgan yoki 

qonuniy talablarini bajarmagan shaxslarni ma’muriy javobgarlikka tortish.
1-jadval

Hisob palatasi faoliyatida samaradorlikning muhim ko‘rsatkichlarini baholashdagi yangicha yondashuv



453

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz

2023-yil, avgust.  № 8-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S№ Bajariladigan ishlar mazmuni Misol Yondashuv

1.
Malaka, tajriba, izlanish talab 

etmaydigan kunlik bajariladigan 
ishlar

xizmat safari farmoyishi loyihasini, o‘rganish 
dasturini, xizmat safari guvohnomalarini, 

vazirliklarga xatlar tayyorlash, yo‘l chiptala-
rini rasmiylashtirish

minimal miqdorda baholash

2. Joriy vazifa va funksiyalarni 
bajarish nazorat tadbirida ishtirok etish minimal miqdorda baholash

3. Yuklatilgan vazifalarni bajarish 
davomida natijadorlikka erishish

nazorat tadbiri davomida xato va kam-
chiliklar, qo‘shimcha daromadlar, optimal-

lashtiriladigan xarajatlarni aniqlash

nazorat tadbirida ishtirok 
etgan ballarga oshiruvchi 

koeffitsiyent qo‘llash

4. Nazorat tadbiri natijalarini amalga 
oshirilishi

aniqlangan xato va kamchiliklar bartaraf 
etilishi, kamomadlar budjetga tiklanishi, 

berilgan takliflar qabul qilinishi
yuqori miqdorda baholash

5.

Ish faoliyatiga bevosita bog‘liq 
bo‘lmagan, lekin o‘z ustida ishlab 

malakasini oshirish orqali ish 
sifatini va samaradorligini oshirish 

faoliyati

Ish faoliyatidan tashqari vaqtda ilmiy faoliyat 
bilan shug‘ullanishi va xalqaro sertifikatlar, 

ilmiy darajalarga ega bo‘lishi
yuqori miqdorda baholash

4. Samaradorlikning qo‘shimcha muhim ko‘rsatkichlarida:
- hisob palatasining yillik hisobotini tayyorlash;
- O‘zbekiston Respublikasi Prezidenti, Prezidenti Administratsiyasi, Oliy Majlisi palatalari, Vazirlar 

Mahkamasi va Hisob palatasi yig‘ilishlariga ma’lumot tayyorlash;
- normativ-huquqiy va idoraviy hujjatlarni ishlab chiqishda qatnashish;
- ommaviy axborot vositalariga tahliliy ma’lumotlar chiqarish;
- jismoniy va yuridik shaxslar murojaatlari bilan ishlash;
- yuridik va jismoniy shaxslarga amaliy yordamlar ko‘rsatish;
- Hisob palatasi raisi va rais o‘rinbosarlarining to‘g‘ridan to‘g‘ri topshiriqlarini ijro etish;
Bugungi kunda Hisob palatasi xodimlarining faoliyati samaradorligini (KPI) reytingi avtomatik baholanadi 

hamda xodimlarining faoliyati har chorak yakunida 17 ta yo‘nalishdagi 234 ta indikatorlar asosida KPI reyting 
tizimida baholanadi.

Ushbu jarayon xodimlarning ish samaradorligini oshirish, ularning o‘z ustida ishlashi va tashabbuskorligini 
oshirishga, ma’naviy va moddiy rag‘batlantirishga xizmat qiladi. Jumladan, KPI ko‘rsatkichlari muntazam tarzda 
yuqori bo‘lgan xodimlar rag‘batlantiriladi va aksincha, ko‘rsatkichlari past bo‘lganlarning faoliyatiga ta’sir choralari 
ko‘riladi.

X U L O S A  V A  T A K L I F L A R
KPI tizimining amalda qo‘llanishi davlat xodimlarining sifatli va oshkora davlat xizmatlarini ko‘rsatishni 

ta’minlashga xizmat qiladi. Ushbu tizimni yanada takomillashtirish uchun Hisob palatasi xodimlarining ish 
faoliyati samaradorligini baholash ko‘rsatkichlarini to‘laqonli joriy etish uchun qo‘yidagi chora-tadbirlarni amalga 
oshirilishi maqsadga muvofiqdir:

- barcha sho‘balar hisob palatasining jamlanma ko‘rsatkichlarini chuqurroq o‘rganib chiqib, boshqa 
sho‘balarning ko‘rsatkichlarini o‘z sho‘balari uchun qo‘llash imkoniyatini o‘rganish;

- ko‘rsatkichlarni amalda qo‘llash bo‘yicha yo‘riqnoma ishlab chiqish;
- 2023 yilning o‘tgan davrida sho‘baning 2-3 ta xodimi tomonidan yilning o‘tgan davri mobaynida amalga 

oshirgan ishlari misolida sinovdan o‘tkazish;
- sinov natijalariga ko‘ra ko‘rsatkichlarni baholashning optimal miqdorlarini aniqlash;

- tizimli ravishda xodimlar faoliyatini baholab borish, Hisob palatasining hisobotlarini shakllantirish imkonini 
beradigan maxsus axborot dasturining texnik topshiriqlarini ishlab chiqish va ushbu dasturni yaratish.

Foydalanilgan adabiyotlar
1. Ўзбекистон Республикаси Президентининг “Ўзбекистон Республикасида кадрлар сиёсати ва 

давлат фуқаролик хизмати тизимини тубдан такомиллаштириш чора-тадбирлари тўғрисида”ги 2019 йил 
3 октябрдаги ПФ-5843-сонли Фармони.

2. Ўзбекистон Республикасининг 2022 йил 8 августда “Давлат фуқаролик хизмати тўғрисида”ги ЎРҚ-
788-сонли Қонуни.

3. Ўзбекистон Республикаси Президентининг Олий Мажлис палаталарининг қўшма мажлисидаги 
2020 йил 22 январдаги нутқи.

4. ISO 9000:2008 халқаро стандартлари. 
5. Ўзбекистон Республикаси Ҳисоб палатасининг 2022 йил 31 октябрдаги “Ўзбекистон Республикаси 

Ҳисоб палатаси ходимлари фаолиятининг самарадорлигини баҳолаш чора-тадбирлари тўғрисида”ги 
K-29-сонли буйруғи.

6. Ўзбекистон Республикаси Ҳисоб палатасининг 2023 йил 1 январдаги K-3-сонли буйруғи.
7. Ўзбекистон Республикаси Ҳисоб палатасининг 2023 йил 28 апрелдаги K-23-сонли буйруғи.

